
Rā i puta ai:                                       
Whiringa-ā-nuku 2005

Te mana tātari kounga nā
Hei aromatawai ā-roto mai i te tau 
Te Tāhuhu o Te Mātauranga
2005

Te Aratohu Kaiako

Ko te horopaki

Tērā te wā kapi ai te whenua nei i te rangatira mātārae, i te kahurangi tātāriki hei ārahi i te iwi.  Ka whiriwhirihia e te ākonga tētahi rangatira, tētahi kahurangi rānei, nāna tōna iwi, ōna iwi rānei i ārahi hei whakarite, hei whakaputa hoki i tētahi whaituhi (kia 500 ngā kupu nuku atu rānei). Me whakarite kia kaua e iti iho i te toru wiki hei whakaoti i taua whaituhi.

Ko te wāhi

Ka whakahaerengia te mahi nei i roto i te akomanga, engari ka whakaotingia ētahi mahi i te kāinga me te whare pukapuka. Nā reira he mea nui kia waitohu te ākonga i te pepa e mea ana nāna tonu ngā mahi katoa.

Hei whakarite

· Ka whakawhitiwhiti kōrero te kaiako me te ākonga e pā ana ki ētahi rangatira, ētahi kahurangi rānei e mōhiotia ana.
· Ka hoatu ki te akonga ētahi momo mōhio hei āwhina i te ākonga ki te whiriwhiri i tētahi rangatira rānei, tētahi kahurangi rānei, ā, ki te rangahau anō hoki i tēnei kaupapa. 
· Ka āta rangahau, ka āta whakariterite whakaaro hoki te ākonga e pai ai tana kaupapa. Me whakakīkī haere hoki i te rātaka, kia pai te whai a te kaiako i ngā mahi a te ākonga ake. 
· Mā te kaiako te hanga o te rātaka e whakariterite, arā, he pukapuka iti e whai wāhi ai te ākonga ki te māherehere, ki te tuhituhi i ngā taipitopito kōrero me ngā tuhinga hukihuki o te whaituhi matariki, ki te waitohu hoki nāna tonu ngā mahi.
· Me whakaatu ngā tikanga rangahau me ngā tikanga rārangi rauemi ki te ākonga e tauhou ana ki tēnei momo mahi.
· Me 500 kupu nuku atu rānei te roa o te whaituhi matariki. 
Hei whakahaere

· Ka āta kōrerohia ngā tohutohu me ngā whakaritenga mō te whaituhi.
· Me whai haere e te kaiako ngā mahi a tēnā ākonga, a tēnā ākonga kei tōmuri, kei kōtiti ngā mahi.
Ngā rauemi

· He rauemi e pā ana ki te kaupapa.

· He rārangi tikanga rangahau, tikanga tohutohu rauemi hoki.

Mōhiohio āpiti

· Mā te ākonga anake tana kōrero e whakariterite, e tuhituhi.

· He mahi tēnei hei whakapakari i te ākonga me ōna whakaaro e pā ana ki tētahi rangatira, tētahi kahurangi rānei nāna tōna iwi, ōna iwi rānei i ārahi.
· Kei roto i ngā Āpitihanga nei ētahi tauira mahinga reo, tauira ariā, tauira hanganga kōrero, tauira kupu hoki mō ia kōeke, mō ia kōeke, hei āwhina i ngā kaiako ki te whakatakoto kaupapa.  Ko ngā tauira e whai ake nei, ko ērā i ngā kōeke e tika ana mō tēnei reanga:

· Tirohanga Whānui

       
wh. 27

· Whāinga Paetae                        
wh. 46

· Ngā Pūkenga                             
wh. 48

· Whārangi whakamārama           
wh. 74 me 91

· Ngā Āheinga Reo                       
wh. 110 -120

· Ngā Ariā o te Reo                       
wh. 121-128

· Te Wetewete i te Reo                 
wh.129 -137

· Ngā Rārangi Kupu,                     
wh. 138 -186

Ko ngā tohutohu mā te ākonga

Te aratohu

Tērā te wā kapi ai te whenua nei i te rangatira mātārae, i te kahurangi tātāriki hei ārahi i te iwi.  Ka whiriwhirihia e koe tētahi rangatira, tētahi kahurangi rānei, nāna tōna iwi, ōna iwi rānei i ārahi hei whakarite, hei whakaputa hoki i tētahi whaituhi (kia 500 ngā kupu nuku atu rānei).  Me whakarite kia kaua e iti iho i te toru wiki hei whakaoti i taua whaituhi.
KEI WAREWARE me āta tirotiro ngā paearu paetae o te mahere aromatawai (wh. 6) kia mōhio ai koe ki ngā āhuatanga o te whaituhi e tutuki pai ai ngā mahi i a koe.

Hei mahi

· Āta titiro ki ngā rauemi kua hōatu e te kaiako.

· Whirihia tētahi rangatira, tētahi kahurangi rānei nāna tōna iwi, ōna iwi rānei i ārahi, ka māherehere haere ai i āu mahi i roto i tētahi rātaka.
· Mā te kaiako te hanga o te rātaka e whakariterite, arā, he pukapuka iti e whai wāhi ai koe ki te māherehere, ki te tuhituhi i ngā taipitopito kōrero me ngā tuhinga hukihuki o te whaituhi, ki te waitohu hoki nāu tonu ngā mahi.
· Me kōrerorero haere āu nā mahi māherehere, whakaritenga whaakaro e kōrua ko te kaiako kei tōmuri rānei, kei kōtiti ranei.
· Kei pōhēhē ka oti te tuhinga i te tauira kotahi. Kia rite koe ki te tuhituhi i ngā tuhinga hukihuki.
· Kia 500 kupu nuku atu rānei te roa o te whaituhi matariki. 
· Kia nanakia te rangahau mōhio i ngā momo rauemi.
· Kia nanakia te whakaara i te kaupapa.
· Romiromia ngā nuka kōrero.
· Me tuhituhi pai te whaituhi matariki (ki te rorohiko). Me tāpiri atu te rārangi rauemi (engari kei tua atu i ngā kupu e 500).
· Ka hoatu i te rātaka, te pepa ka waitohua e koe, me te whaituhi ki te kaiako kia whakawākia.
Mahere Aromatawai: TRR/3/4 – B1: “E rere e taku manu tāiko!”

	Tūmahi
	Taunakitanga – Paetae
	Taunakitanga – Kaiaka
	Taunakitanga – Kairangi


	Ka āta whakatakoto te ākonga i ngā whakaaro e tutuki ai te whaituhi rānei, te tuhinga auaha rānei. 
	· Ka rangahau rānei, ka kohikohi rānei i ngā kōrero e tika ana. 

· Ka hāngai te reo ki te momo tuhinga.

· Ka whakaputa whakaaro e tutuki ai te kaupapa.


	· Ka whiriwhiri, ka raupapa i ngā kōrero.

· Ka hāngai te whakatakotoranga ki te momo tuhinga. 
· Ka taunaki rānei, ka whakawhānui rānei i ngā whakaaro ki tutuki pai ai te kaupapa.


	· Ka āta whakariterite i ngā kōrero taupatupatu e puta ake ana i ngā kōrero.

· Ka whakanikoniko i te reo e ai ki te momo tuhinga.
· Ka nanakia te romiromi whakaaro e aro ai te hunga pānui ki tāna i whakatau ai.




Mai i ngā taunakitanga katoa ka whakatau ai te aromatawai.

